Биология  дәресләрендә шәхескә юнәлтелгән 

технологияләрдән файдалану.
Эш тәҗрибәсе,укучылар белән аралашу шундый нәтиҗәгә китерде: безнең эштә тәҗрибә белән генә бирелә торган нәрсәләр бар.Һәр класста дәрестә күңелсезләнеп, “йоклап” утыра торган балалар буа. Алар тыңламыйлар,сөйләшә башлыйлар, чөнки аларга кызык түгел. Аларны ничек кызыксындырырга? Технологияләр бик күп төрле,ләкин мин шәхескә юнәлдерелгән технологияләрнең кайбер метод һәм алымнары турында сөйләргә телим.

Исеменнән үк күренгәнчә,бу технология шәхескә юнәлдерегән.Монда түбәндәге кагыйдәләрне истә тотарга кирәк:

1. Классның индивидуаль үзенчәлекләрен исәпкә алу.

2. Укучыларның тәҗрибәсен куллану.

3. Мөстәкыйльлекләрен исәпкә алу.

4. Мөмкин булган этапларда сайлап алу мөмкинлеге булдыру.
5.  Күп дидактик материал әзерләү.

6. У     ситуацияләр булдыру.

Хәзер дәреснең төрле этапларында бу технологиянең төп идеяләрен куллануны карап китик.

I. Белемнәрне актуальләштерү.

Актуализация яңа тема өйрәтү өчен кирәк булган белемнәрне искә төшерү өчен кирәк.Без моны үткән дәрес материалы буенча сорауларга җавап алу юлы белән үткәрерәә гадәтләнгән.Ә шәхескә юнәлдерелгән технологиядә тормыш тәҗрибәсе актуальләштерелә.Мәсәлән, җир-су хайваннарын өйрәнгәндә сорыйсың: “Сезнең баканы кулыгыз белән тотканыгыз бармы?Нинди тойгы кичердегез?”Яки “Кемнең буыны тайганы,сеңере тартылганы бар?Табиб килгәнче нәрсә эшләдегез?”Алар моның турында бик кызыкынып сөйләячәкләр.

II. Дәреснең максатын җиткерү.

Шәхесә юнәлтелгән укытуда укытучы дәреснең максатын укучыларның үзләреннән куйдыруга ирешергә тиеш.

Мотивация  алымнары.

1) Пародоксаль фактлар китерү.

Мисал өчен,йөрәкнең эшен өйрәгәндә дәрес башында шушындый факт китерергә була: Атаклы табир Везалий халык лдында мәет яра. Күкрәк читлеген ачкач,халык ах итә: мәетнең йөрәге акрын гына тибә.Бу фактны ничек аңлатырга? Везалий тере кешене ялгыш ярган мәллә? Сез ничек уйлыйсыз?

2) Проблемалы ситуация  тудыру.

Тавык йомыркасы төзелешен  өйрәнгәндә болай сорарга мөмкин: “Сез йомырка тәбәсе яратасызмы?Без нәрсә  ашыйбыз? Күкәй нәрсә ул? Ул тавык эчендә ничек ярала? Һ.б.” Класс белән максат куябыз:нәрсә ул күкәй?

3) Тормыш тәҗрибәсен анализлау.

Витаминнарны өйрәнгәндә:болында ашаган сыерларның сөтендә D витамины абзарда ашаган сыерныкына караганда күбрәк.Моны ничек аңлатырга?
4) Сәнгать әсәрләрен куллану.

Гормоннарны өйрәгәндә кечкенә буйлы нинди әдәби геройларны беләсез дип сорап була. (Дюймовочка,җиде гном,Карлсон,Белмәмеш һ.б.)Аларның кечкенәлеге нәрсә белән бәйләнгән?

5) Тексттан ялгышлар таптыру.

6) Тарихка экскурция.

Үсемлекләрдә  фотосинтез һәм сулау темасын өйрәнгәндә :бер күренекле ханым,галимнәрнең фотосинтез процессын ачуларын белгәч,йокы бүлмәсенә  бик күп үсемлекләр куярга боера.Ә иртән башы авыртып уяна.Аның ялгышы нәрсәдә?
7) Күренекле кешеләрнең сүзләрен китерү.

Сократ “Без ашау өчен яшәмибез,ә яшәү өчен ашыйбыз” дигән.Моның белән килешәсезме?

III. Яңа материал аңлату.

IV. Дәрес материалын ныгыту,белемнәрне куллану этабында төрле карточка-биремнәр белән ,парлап эшләүне оештырып була.
          “Иң гади төзелешле хайваннар”темасын өйрәгәндә:
1. Оброзлы күрү методы. 

Гади амебанф сурәтләгез,бары тик сыйфатлар гына кулланыгыз.(беркүзәнәкле,бик кечкенә, тапсыман)

2. Эмпатия(җанландыру)методы.

 Сез үзегезне  яшел эвглена дип уйлагыз.Үзегезнең тойгыларыгызны сурәтләгез.(мин беркүзәнәкле,мин ялгыз һәм миңа күңелсез,куркыныч һ.б.)

3. Сораулар төзү методы.

Инфузория-башакчыкка карата сораулар төзегез.Нәрсә,кем,ни өчен,ник,ничек,нәрсә белән,кайчан алмашлыкларын кулланыгыз.

4. Чагыштыру методы.

Кайсы артык? (Бавыр имгеч суалчан,дуңгыз суалчаны,медицина сөлеге,ак планария)
5. Фактлар китерү методы.

Куркыныч җинәятчене сурәтләгез.Мисал өчен- кобра(Игътибар! Куркыныч җинаятче эзләнә.Үзенчәлекле билгеләре:аяклары юк,шуышучан,тешлре белән коралланган,кабыргаларында йөри,татуировкасы бар.)

